






















OBRAZLOŽENJE 

 

I – PRAVNI OSNOV 

 

Pravni osnov za donošenje ove Odluke sadržan je u članu 18. stav (1) tačka j) i članu 37. stav (1) tačka 

f)  Ustava Zeničko-dobojskog kantona i članu 304. stav (2) Zakona o privrednim društvima ("Službene 

novine Federacije BiH", br. 81/15 i 75/21). 

 

II – RAZLOZI ZA DONOŠENJE 

 

Zaključkom Skupštine Zeničko-dobojskog kantona, broj: 01-02-5685/25 od 24.03.2025. godine 

prihvaćena je Inicijativa Omera Škalje, zastupnika u Skupštini Zeničko-dobojskog kantona za 

donošenje Zakona o kantonalnoj televiziji. 

Tačkom 2. Zaključka Skupština Zeničko-dobojskog kantona je zadužila Ministarstvo za prostorno 

uređenje, promet i komunikacije i zaštitu okoline i Vladu Zeničko-dobojskog kantona da povodom 

podnesene Inicijative, a u skladu sa datim Mišljenjem Ministarstva za prostorno uređenje, promet i 

komunikacije i zaštitu okoline Zeničko-dobojskog kantona broj: 12/02-1-02-19761-1/24 od 10.03.2025. 

godine, koje je prihvaćeno Zaključkom Vlade Zeničko-dobojskog kantona broj: 02-02-4818/25 od 

14.03.2025. godine, u roku od 30 dana pripreme i sačine nacrt/prijedlog odgovarajućeg osnivačkog akta 

o osnivanju Kantonalne radio-televizije Zeničko-dobojskog kantona, uz zaduženje Ministarstva 

finansija Zeničko-dobojskog kantona za preduzimanje svih aktivnosti u okviru svoje nadležnosti koje 

se odnose na stvaranje zakonskih uslova za pripremu i razmatranje odgovarajućeg osnivačkog akta o 

osnivanju Kantonalne radio-televizije Zeničko-dobojskog kantona, u pogledu budžetskog planiranja i 

finansijskih sredstava. 

 

III – PRAVNA RJEŠENJA 

 

Ova odluka sadrži 13 dijelova, odnosno 47 članova. 

 

U Dijelu I Osnovne odredbe koji sadrži tri člana, reguliše se predmet odluka, organizacioni oblik 

Preduzeća društvo sa ograničenom odgovornošću, kao i imovina i sredstva Preduzeća, koji su vlasništvo 

Preduzeća. 

 

U Dijelu II Naziv i sjedište Preduzeća reguliše se čl. 4, 5. i 6. utvrđuje se naziv i skraćeni naziv 

Preduzeća, sjedište Preduzeća i pečati Preduzeća. 

 

U Dijelu III Djelatnost Preduzeća navedene su djelatnosti Preduzeća u čl. 7, 8., 9, 10, 11 i 12. 

poslovanja u unutrašnjem i vanjskotrgovinskom prometu kao i obavljanje drugih djelatnosti. 

 

U Dijelu IV Osnovni kapital Preduzeća, u čl. 13., 14, 15 i 16. utvrđen je osnovni kapital Preduzeća u 

iznosu od 10.000,00 KM, definisano je na koji način se može vršiti povećanje i smanjenje osnovnog 

kapitala, kao i šta čini sredstava Preduzeća, a iznos osnovnog kapitala se ne može smanjivati ispod 

1.000,00 KM. 

 

U Dijelu V Prava, obaveze i odgovornosti u pravnom prometu čl. 17. i 18. propisuje da su sredstva 

Preduzeća u pravnom prometu, da Preduzeće zaključuje ugovore i sporazume i vrši druge poslove i 

radnje, te da odgovara svojom cjelokupnom imovinom, koja mu je data na korištenje. 

 

U Dijelu VI Organi Preduzeća, čl. 19.-32. utvrđeni su organi Preduzeća i njihove nadležnosti u skladu 

sa Zakonom o privrednim društvima. U članu 22. Odluke navedene su nadležnosti Skupštine Preduzeća, 

a u članu 25. nadležnosti Nadzornog odbora Preduzeća. 

Nadležnosti Uprave Preduzeća su određene u članu 28., a nadležnosti Odbora za reviziju u članu 32. 

Odluke. 

 

U Dijelu VII Unutrašnja organizacija Preduzeća, član 33. - utvrđeno je da će se poslovanje, 

unutrašnja organizacija, način vođenja poslovnih knjiga, kao i ostala pitanja od značaja za organizaciju 

i rad Preduzeća detaljnije urediti Statutom Preduzeća. 

 

 

U Dijelu VIII Programski savjet, članom 34. regulisano je obrazovanje Programskog savjeta.  



 

 

U Dijelu IX Utvrđivanje i rasporđivanje dobiti i pokriće gubitka, čl. 35. i 36. regulisana je 

raspodjela dobiti i pokriće gubitka Preduzeća. 

 

U Dijelu X Opći akti Preduzeća, čl. 37. regulisani su opći akti Preduzeća. 

 

U Dijelu XI Trajanje i prestanak Preduzeća čl. 38. i 39. regulisano je da je Preduzeće osnovano na 

neodređeno vrijeme i da traje dok postoje ekonomski i zakonski uslovi za njegovo poslovanje. 

Preduzeće prestaje odlukom Osnivača i u slučajevima predviđenim zakonom. 

 

U Dijelu XII Način izmirenja troškova osnivanja, čl. 40. regulisano je da Osnivač snosi sve troškove 

u vezi sa osnivanjem i početkom rada Preduzeća, a u čl. 41. da će troškove neuspjelog osnivanja snositi 

Osnivač. 

 

U Dijelu XIII Prelazne i završne odredbe, čl. 42. - 47. regulisano je između ostalog primjena zakona, 

imenovanje organa Preduzeća na kraći period, osnov upisa u sudski registar i stupanje na snagu. 

 

IV-FINANSIJSKA SREDSTVA 

 

Za provođenje predložene Odluke o osnivanju Javnog preduzeća "Televizija Zeničko-dobojskog 

kantona" d.o.o. Zenica u Budžetu Zeničko-dobojskog kantona potrebno je obezbijediti dodatna 

finansijska sredstva.  

 

U tekućoj godini u saradnji sa Ministarstvom finansija, a u skladu sa raspoloživim sredstvima 

Izmjenama Budžeta Zeničko-dobojskog kantona za 2025. godinu potrebno je formirati novu budžetsku 

poziciju na razdjelu 19, budžetska organizacija 01, potrošačka jedinica 0001 – Ministarstvo za prostorno 

uređenje, promet i komunikacije i zaštitu okoline, sa ekonomskim kodom 614400 – Subvencije javnim 

preduzećima – JP Televizija Zeničko-dobojskog kantona. 

 

 

 


































